
Նիստին ներկա էին գիտական խորհրդի 34 անդամներից 31-ը:

(գրանցացուցակը կցվում է)

Նախքան օրակարգի հարցերին անցնելը պրոֆեսոր Դ.Խիթարյանը աշխատակիցներին ծանոթացրեց իրավախորհրդատու Օֆելյա Պետրոսյանի, ինստիտուցիոնալ հարաբերությունների պատասխանատու Աստղիկ Մարտիրոսյանի և վարչատնտեսական գծով պրոռեկտոր Վահան Գևորգյանի հետ: 

Ռեկտորի ժ/պ Դ.Խիթարյանը 60-ամյա հոբելյանի կապակցությամբ շնորհավորեց պրոֆեսոր Աշոտ Չատինյանին, դոցենտ Սամվել Գալստյանին, տպարանի վարիչ Սոս Գալստյանին և 65-ամյա հոբելյանի կապակցությամբ ասիստենտ Գագիկ Պապանյանին:

Պրոֆեսոր Դ.Խիթարյանը գիտական խորհրդի կողմից երկարատև աշխատանքի համար շնորհակալություն հայտնեց պրոֆեսոր Է.Ղանթարչյանին և պրոֆեսոր Ա.Գրիգորյանին:

Պրոֆեսոր Դ.Խիթարյանը շնորհակալագրեր և հուշանվերներ հանձնեց նրանց:

Գիտական խորհրդի անդամները միաձայն (կողմ-29, դեմ-0) հաստատեցին օրակարգը՝ մեկ ավելացված հարցով:
1.ԼՍԵՑԻՆ՝ 2018-2019 ուսումնական տարվա գարնանային քննաշրջանի արդյունքների մասին:

Զեկուցումներով ելույթ ունեցան ՖԴԱՏ և ՍՄԿ ֆակուլտետների դեկաններ պրոֆեսոր Ա.Հարությունյանը, պրոֆեսոր Գ.Սարգսյանը, հեռակա ուսուցման բաժնի պետ, պրոֆեսոր Կ.Բաբայանը:
ՈՐՈՇԵՑԻՆ՝ Միաձայն (բաց քվեարկությամբ) հաստատել գիտական խորհրդի որոշումը:

2.ԼՍԵՑԻՆ՝ Ուսումնական բաժնի պետ Գ.Հայրապետյանին: Նա ներկայացրեց պրոֆեսորադասախոսական կազմի կողմից 2018-2019 ուստարվա ուսումնական բեռնվածության կատարումը:
(Զեկուցումը կցվում է)

ՈՐՈՇԵՑԻՆ՝ Տեղեկատվությունը ընդունել ի գիտություն:

3.ԼՍԵՑԻՆ՝ Պրոֆեսոր Ռ.Շառոյանին: Նա ներկայացրեց մարզական լրագրության և շախմատի ամբիոնի զեկուցագիրը Շ.Քրիսեանի կիսանդրին տեղադրելու վերաբերյալ:
Պրոֆեսոր Ռ.Շառոյան.

  -Երկու տարի առաջ այս հարցը քննարկել ենք ժողովների ժամանակ: Այս գաղափարը ներկայացվել է քաղաքապետարան: 

Նա պատմեց Շ.Քրիսեանի անցած ուղու մասին և առաջարկեց Շ.Քրիսեանի կիսանդրին տեղադրել ինստիտուտում:

Ռեկտորի ժ/պ պրոֆեսոր Դ.Խիթարյան.
  -Այս հարցը ոչ մի քաղաքական ենթատեքստ չունի: Խնդրում եմ հարցին ըմբռնումով մոտենալ, քանի որ միջոցառմանը պետք է հրավիրվեն պաշտոնյա բարձր մարմիններ:
Ելույթ ունեցան պրոֆեսոր Ա.Հարությունյանը, պրոֆեսոր Ա.Գրիգորյանը, պրոֆեսոր Հ.Մելքոնյանը, Ա.Անդիկյանը, Վ.Գևորգյանը, դեկաններ պրոֆեսոր Ա.Հարությունյանը, պրոֆեսոր Գ.Սարգսյանը, դոցենտ Յու. Գրիգորյանը, ուսխորհրդի նախագահ Ռ.Գրիգորյանը:
Նրանք հիմնականում նշեցին, որ Շ.Քրիսեանը մեծ ներդնում ունի սպորտի զարգացման հարցում, եթե օրենքի հետ հակասություն չլինի կարելի է կիսանդրին տեղադրել ինստիտուտում: Ցանկություն հայտնեցին այս աշխատանքը դարձնել շարունակական: Նշեցին, որ հարցը կրում է դաստիարակչական աշխատանք ուսանողների համար:

Ռեկտորի ժ/պ պրոֆեսոր Դ.Խիթարյան. 

  -Մտահաղացումը լավն է, հարցադրումը ճիշտ: Մենք պետք է ճիշտ լուծում տանք այս հարցին, դիմենք բարձր ատյաններին թույլտվություն ստանալու խնդրանքով:

Քվեարկության արդյունքներ.

կողմ-31

դեմ-0

ՈՐՈՇԵՑԻՆ՝ հավանություն տալ Շ.Քրիսեանի կիսանդրին ինստիտուտի տարածքում տեղադրելու վերաբերյալ:
4.ԼՍԵՑԻՆ՝ ՈԱԲ պետ, դոցենտ Ա.Գյոզալյանին: Նա ներկայացրեց ինստիտուցիոնալ հավատարմագրման զեկույցում նշված թերությունների վերացման պլան-ժամանակացույցի շուրջ տարվող աշխատանքները:

(Զեկուցումը կցվում է)

Զեկուցողը նշեց, որ պատրաստ է դիմում-հարցը, էլէկտրոնային հարցաշարը, որպեսզի տեղավորվենք ժամանակացույցի մեջ: Այս տարիների ընթացքում որոշ աշխատանքներ են կատարվել  թերությունների վերացման ուղղությամբ:
Պրոֆեսոր Դ.Խիթարյան.

  -Այս հարցը թիմային աշխատանք է պահանջում, խնդրում եմ ներկայացնել դիտարկումներ, ելույթներ: Ես նամակով դիմել եմ, որպեսզի նախարարության կողմից ստուգվի կատարողականը:

Իրավախորհրդատու Օ.Պետրոսյան.

  -Հետագայում մշտադիտարկումը ստուգում է հավատարմագրման աշխատանքը փուլերով, արդյոք խորհրդատվությունները իրականացվել են, ինչ արդյունք է եղել: Այս աշխատանքները վերաբերվում են բոլորին, կուրատոր հանդիսանում է որակի բաժինը:
ՈՐՈՇԵՑԻՆ՝ Տեղեկատվությունը ընդունել ի գիտություն:

5.ԼՍԵՑԻՆ՝ Միջազգային և գիտատեղեկատվական կենտրոնի ղեկավար Ա. Նուշիկյանին: Վերջինս ներկայացրեց ՀՖԿՍՊԻ-ի «Ֆիզիկական դաստիարակության և սպորտային պատրաստության հիմնախնդիրները» պարբերականի Պրակ Բ-ում ընդգրկված հոդվածները և փաստեց, որ այն պատրաստ է տպագրության:

 (Զեկուցումը կցվում է)

Հանձնաժողովի անդամ պրոֆեսոր Ա.Չատինյան.

  -Մենք երկար տարիներ մասնակցել ենք հոդվածների որակի գնահատմանը: Այն աշխատանքներ, որոնք հիմնված են եղել գրագողության վրա մենք մերժել ենք: Հանձնախումբը աշխատում է որակի բարձրացման վրա: Կան հարցեր կապված հանձնախմբի անդամների հետ:
Հանձնածողովի անդամ Ն.Տեր-Մարգարյան.

  -Կարելի է հատուկ դասընթացներ կազմակերպել հոդվածները ճիշտ չափանիշներով ձևակերպելու համար: 
ՈՐՈՇԵՑԻՆ՝ «Ֆիզիկական դաստիարակության և սպորտային պատրաստության հիմնախնդիրները» պարբերականի Պրակ Բ-ն երաշխավորել տպագրության: 

6.ԼՍԵՑԻՆ՝ հրատարակչական հանձնաժողովի նախագահ, պրոֆեսոր Ա.Գրիգորյանին: Նա ներկայացրեց հրատարակչական հանձնաժողովի առաջարկությունները ուսումնական ձեռնարկը տպագրելու համար:
ՈՐՈՇԵՑԻՆ՝ 1. Համաձայվնել հրատարակչական հանձնաժողովի առաջարկությունների հետ:

2. Երաշխավորել տպագրության համար դոցենտ Ա.Գյոզալյանի ,,Ժամանակակից օլիմպիական սպորտի մենեջմենտ,, ուսումնական ձեռնարկը (էջ 100):
ԳԻՏԽՈՐՀՐԴԻ ՆԱԽԱԳԱՀ, äðàüºêàð`                                   Դ.Ս.ԽԻԹԱՐՅԱՆ
ԳԻՏԱԿԱՆ ø²ðîàôÔ²ð, ¸àòºÜî`                                             Ø. è. ²ê²îðÚ²Ü 
